
Strandveiðar 

• Árborg:  Þar til handfæraveiðar verða gefnar frjálsar skal efla og styrkja strandveiðikerfið á 

eftirfarandi hátt: 

a. landið verði eitt veiðisvæði 

b. veiðitímabilið verði frá 1. apríl til 30. september 

c. hverjum báti verði tryggðir 48 veiðidagar 

d. heimild Fiskistofu um stöðvun strandveiða verði numin úr gildi 

e. tekin verði upp heimild til pörunar á umframafla, þannig að hægt verði að jafna það 

sem er umfram í einum róðri í næsta róðri. Heimild þessi nái til 100 kg. af óslægðum 

þorski. 

f. heimildir strandveiðibáta til löndunar í VS sjóð verði í samræmi við aðrar veiðar. 

g. ufsi verð frjáls sem meðafli við strandveiðar. 

h. krafa um að sá sem rær strandveiðibát þurfi að eiga minnst 26% í viðkomandi útgerð. 

i. Fest verði í lög að strandveiðileyfi hafi að lágmarki 48 róðrardaga.  

• Fontur skorar á stjórnvöld að festa í lög að veiðidagar til strandveiða verði að lágmarki 40, tíu 

dagar í hverjum mánuði maí – ágúst. 

Greinargerð: Þó það sé ekki vaninn að slá af réttmætum kröfum hefur Fontur 

ákveðið að leggja til að fjöldi veiðidaga verði skertur um tæp 17% samhliða að óheimilt 

verði að stöðva veiðarnar.  Gangi þetta eftir væri komið á fullt jafnræði milli allra 

landshluta. 

• Krókur samþykkir að styðja tillögu Fonts um lögfestingu og án allra skilyrða verði veiðidagar 

10 í hverjum strandveiðimánuði.   

Greinargerð:  Matvælaráðherrum VG hefur verið bent á fjölmargar leiðir til að gera 

upp í lok strandveiða það aflamagn sem veitt yrði og viljum við ítreka notkun ónotaðra 

VS heimilda, en þar er vannýting í núverandi fiskstjórnunarkerfi upp á tugi þúsunda 

tonna 

• Elding styður tillögu Fonts um að veiðidagar verði 40 að því tilskyldu að veiðar verði tryggðar 

í 10 daga í hverjum mánuði. 

• FSA tekur heilshugar undir 10 daga ályktun aðalfundar Fonts um strandveiðar.  

• Snæfell krefst þess að hver bátur fái heimild til að veiða að lágmarki 40 daga á strandveiðum 

ár hvert. Hverjum bát verði heimilt að róa að lágmarki 10 daga í mánuði frá 1. maí til 31. 

ágúst. Hámarksafli á dag verði óbreyttur. Heimild Fiskistofu til að stöðva veiðarnar verði 

afnumin. 

• Fyrsta krafa Farsæls varðandi strandveiðar er að veiðidagar verði 48.  Verði ekki hægt að 

tryggja þann dagafjölda jafnskipt í maí – ágúst leggur Farsæll til 40 daga.  Tíu dagar í mánuði 

þar sem hver útgerð getur sótt þann tíma sem best hentar á ári hverju.    

• Smábátafélagið Klettur leggur til að strandveiðar verði bundnar við 10 daga í mánuði 4 

mánuði á ári maí, júní, júlí og ágúst.  Ekki verði hægt að stöðva veiðar á tímabilinu. Breytingar 

komi til framkvæmda árið 2025 og gildi til ársins 2028. 

• Drangey - smábátafélag Skagafjarðar mótmælir harðlega ítrekaðri stöðvun strandveiða í júlí. 

Skorar félagið á stjórnvöld að fara að lögum um þessar veiðar og að þær séu leyfðar tiltekinn 

dagafjölda á mánuði í fjóra mánuði þ.e. maí, júní, júlí og ágúst. Með því verði jafnræði tryggt 

milli útgerða og veiðisvæða umhverfis landið, auk þess sem þessar veiðar verði  fyrir-

sjáanlegar fyrir sjómenn, fiskkaupendur og aðra sem hafa af þeim atvinnu. 

• Smábátafélagið Reykjanes, Báran, Sæljón, Hrollaugur, Skalli og Strandir leggur til að 

strandveiðar verði heimilar í 48 daga og aflaheimildir til þess tryggðar.   

• Drangey og Elding skora á stjórnvöld að gera strandveiðar óháðar aflamarkskerfinu og koma 

þannig að nokkru til móts við álit mannréttindanefndar SÞ frá árinu 2007. 

• Smábátafélagið Reykjanes, Báran og Sæljón leggja til að strandveiðar verði leyfðar á 

tímabilinu 1. mars til 1. október.  

• Elding, Báran og Sæljón leggja til að við strandveiðar fái allir sama fjölda daga og landið verði 

eitt svæði. 

• Krókur skorar á Fiskistofu að sinna enn betur lögbundnu eftirliti.   

Greinargerð:  Einungis er heimilt að veita hverri útgerð, eiganda, einstaklingi eða 

lögaðila leyfi til strandveiða fyrir eitt fiskiskip.  Eigandi fiskiskips skal vera lögskráður 

á skipið.“ 

• Elding er sammála um að skerpa kröfu um eignarhald strandveiðibát, einn maður einn bátur, 

heimilt verði að fá mann til að róa fyrir sig (veikindi/slys). 

• Smábátafélag Reykjavíkur leggur til að strandveiðibátur skal vera í meirihlutaeigu þess sem 

rær jafnframt hafi hann prókúru ef bátur er í eigu fyrirtækis.  

• Báran leggur til að skipstjóri strandveiðibáts skuli annaðhvort eiga minnst 25% í fyrirtæki 

sem gerir út strandveiðibát og það skráð í hlutafélagaskrá eða vera þinglýstur minnst sem 

25% eigandi af sínum hlut í bát.  Jafnframt að ríkt eftirlit verði með eignarhaldi á bátum.  

• Báran leggur til að eigendur strandveiðibáta megi ráða einn afleysingamann á strandveiðibát 

í allt 10 daga. 

• Smábátafélagið Klettur felur LS að beita sér fyrir því að eignarhaldsákvæði um 

strandveiðibáta verði betur fylgt eftir.  

• Snæfell leggur áherslu á að koma þurfi í veg fyrir að sami útgerðaraðili/eigandi geti verið 

með fleiri en einn bát í einu á strandveiðum. 

• Sæljón leggur til að hámarksafli á strandveiðum á dag verður óbreyttur.  

• Krókur fer þess á leit að heimilt verði að jafna umframafla við strandveiðar á næsta degi. 

• Snæfell leggur til að Fiskistofu verði heimilt að svipta bát á strandveiðum veiðileyfi í einn dag 

fari umframafli hans umfram 500 kg.  

• Snæfell krefst þess að afli umfram 650 þorskígildi, annar en þorskur, teljist ekki til 

„skammtsins“ 

• Smábátafélagið Reykjanes leggur til að aflaheimildir ufsi verði frjálsar við strandveiðar. 

• Elding leggur til að heimilt verði við strandveiðar að landa öllu undirmáli sem VS-afla. 

• Smábátafélagið Reykjanes fer fram á að leyfilegt verði að virkja VS afla við strandveiðar. 

• Elding leggur til að sömu reglur gildi um undirmál á strandveiðum og í króka- og aflamarki 

• Smábátafélagið Klettur leggur til að umfram afli á strandveiðum verði gerður upp með 

skilvirkari hætti en gert er í dag.  

• Elding leggur til að sömu reglur gildi um karfa og ufsa í strandveiðum.  

• Smábátafélag Reykjavíkur leggur til að allur fiskur sem veiðist á strandveiðum skuli seljast á 

viðurkenndum fiskmarkaði. 

• Farsæll beinir því til Matvælaráðuneytisins að reglugerð fyrir strandveiðar verði gefin út 

mánuði áður en veiðitímabilið hefst. 

• Snæfell, Hrollaugur og Smábátafélagið Reykjanes krefjast þess stjórnvöld felli niður sérstakt 

gjald (svokallaðan bryggjuskatt) við virkjun veiðileyfa við strandveiða. 

Grásleppa 

• Fontur lýsir sig andvígan kvótasetningu grásleppu og vill að kvótasetningin verði afturkölluð, 

jafnframt verði sóknardagakerfi í grásleppuveiðum endurvakið með nýrri lagasetningu. 

Greinargerð: Kvótasetning grásleppu mun skerða afkomu margra útgerða og þar með 

lífsafkomu fjölda fólks. Bátum á grásleppu mun fækka og hamla nýliðun, þannig að fólk sem 

hefur áhuga og getu til að hefja útgerð á grásleppu mun ekki hafa aðgang auðlindinni um 

ókomna tíð. Kvótasetning grásleppu skerðir enn frekar möguleika smábátaútgerðar á Íslandi 

til að vera sjálfbær, þ.e. að fólk geti lifað af smábátaútgerð einni saman.  

Það eru engin líffræðileg rök á bak við kvótasetningu grásleppu og fiskistofninn hefur verið 

nýttur með skynsamlegum og sjálfbærum hætti í sóknardagakerfi í áratugi. Stofnstærðarmat 

stjórnvalda nýtur ekki viðkenningar Alþjóða Hafrannsókaráðsins (ICES) sem áreiðanleg 

aðferðafræði sem byggð er á vísindalegum grunni. Fontur telur auðsýnt að hagsmunum 

heildarinnar, smábátaútgerðar á Íslandi í heild, sé fórnað fyrir sérhagsmuni.  

Kvótasetning grásleppu er enn einn naglinn í líkkistu smábátaútgerðar á Íslandi og verður að 

afturkalla með hagsmuni smábátaútgerðar á Íslandi að leiðarljósi. 

• Smábátafélagið Reykjanes leggur til að nýsamþykkt lög um grásleppu verði kærð til 

umboðsmanns Alþingis. 

• Smábátafélagið Reykjanes leggur til að gildistöku laga um grásleppuveiðar verði frestað.    

• Snæfell krefst þess að veiðiheimildum grásleppukvóta verði aðeins úthlutað á báta undir 15 

brt og veiðiheimildir bundnar við þá stærð. 

• Fontur leggur til að endurskoðuð verði ákvæði fyrirhugaðrar reglugerðar um tímalengd mill 
þess sem net eru dregin. 

• Fontur leggur til að fallið verði frá hugmyndum um takmörkunum á dýpt neta, til vara að 
aðlögunartími verði 3 – 4 ár. 

• Fontur leggur til að kveðið verði á um takmarkanir á lengd neta í reglugerð. 

• Snæfell mótmælir harðlega þeirri aðferðafræði sem viðhöfð hefur verið við útreikninga á 
meðafla í grásleppunet. Það er að segja uppreikning á fugli og sel úr veiðieftirlitsferðum 
Fiskistofu. 

• Sæljón mótmælir harðlega enn og aftur þeirri ákvörðun að loka svæðum að fengsælum 
miðum við grásleppuveiðar í Faxaflóa vegna æðarvarps.  

 


	Strandveiðar
	Grásleppa

